
2019 Chambrelien
Monsieur le Professeur
Andres Kristol
Institut de dialectologie
Université de Neuchatel
2000 Neuchatel.

Tchambrelien, lo treize d’juillet do-mille diss
M’sieu (0 Monchu) I'Professeu,

| iai zeu grd d’piési a vo lyire da I'Express a r'ponse a st’atér-voua qu’a fa M’sieu
Bardet d’'moué d’la snén-na dari. Dévo ass’bin vo dire qu’i sol gré boueune qu’i séye
vniu vo d’'manda d’a r'conté pouéni pieu su I'paté montagnon.

Pouo tétchi d’continua a vo-z étre sympathique et de balyi n’a rponsa a voutre
curiosita, i m’ai v'niu a l'idéye de vo-z écrire ana lettra et d’vo la lyire da on
ar'gistrama qu’vo veuté trova apondiu da I'courriél . C’e ass’bin an’autra manira d’vo
balyi rason pouo l'extravagance d’la quain-na vo m’créyi capabyo.

| n’r'vénio ra su Ié « fauté » qu’a fa le M’sieu du papi qua I'a tétchi d’écrire toté lé
tchousé qu'i lu r'contod, no n’ain ra zeu I'tin d’'no-z & balyi a vouaide...Ma topari,
dévo vo-z avoué qu’i sol on pol geurgne d’étre doubdji d’lé lyire !

| iai djobia a stolama d’ tchousé d’van d’vo-z avi stu méssédge. A peurmi u fa que stu
vilye paté € mouo y a gré lontin. | n’ai djaméa zeu la possibilitd d’l'oyi prédji on viédge
pa quéquon d’autre que mé. L'é ana ptéte manta cainqu’i vo déso anondret, pocha
qu’y a bin dé documents sonores qu’vo cniossi sirama (1, 2). | |é-z ai zeu oyi a do-
mille do et i vo promesso qu’i an’ai zeu |é lageurmeé é-z oeuille ! pocha qu'i iai polU a
oyt qu’i n’prédjol ra se mau a paté montagnon ! Quain-na djouya i iai zeu d’'vé
dains’ tot mon travau rrcompassa ! | & sou éta tot raccoradji !

Du chan d’la choince, on n’peut ra dire qu'ma passion séye auqué d’sérieu !
mimamin qu’i iai tétchi d’faire lé tchousé d’adret ! Su mon site
(www.patoisneuchatelois.net), i iai bouéta an’ avertissement pouo |Ié persoune, qu’al
n’créyan ra qu’anondret on prédje encouo a paté da I'canton de N'tchaté ! et que
pouo tote slé qu’an l'aviéta d’an apanre mi, i leu faut appala l'Institut de dialectologie.

Ora, i m’'faut ass’bin vo-z dire porque i prédjo avoué meé-z afan a paté. | iai rélyi
cainqu a on moma d’'ma via qu’iétod ala a cri mé raceuné a I'étrindgi, cma fasan bin
mi dé djouveun’ d’'anondret. D’van stu véyédge da I'désert, i d’'moréavo da I'’canton
d’Frebouo (Méjire dvan Remon) et vo saté a pru bin qu’y a pou-lé encouo quéqu’
persoune qu’san da I'cas d’avondre a paté. | iétol tot ébaubi d’veé avoué quain-na
fouoche et quain’amouo i prédjivan d’leu lagua ! Et deu stu moma i iai acmassi a avé
veugne d’apanre I'paté, i iai quyeéyi se I'an’existave on da I'canton de N'tchaté et a
tchi d’ana bousséye, me vlé assta dvan voutre collegue I'Professeu Liard I'quain m’a
fait a vé toté choté documa.



Pada mon véyédge de chi mé, c’'n’é ra I'tin qu’faisait faute et tot a coudant a I'apanre,
i iai mimamin acmassi d’batolyi avoué ma peurmira feuill'ta. Vo comprégni dains’
qu’a tchi d’ana bousséye i iai zeu avési de dire bin mi dé tchouseé facile qu’on det a
an’afan que pinote pouéni. A tchi d’quéqu’z-an i iai zeu on vocabulaire pieu reutche
pouo a faire dé phrase pieu compyequé, on pod cma se ma manira d'défs’a a paté
l'avait grandi avoué mé-z afan !

An autr’afaire qu’i iai fni pa rmarqué, c’€ qu’avoué stu paté montagnon, i iétod da
I'cas d’companre |é-z autér pate franco-provencau ! On dé moma du quain i me
r'svénio I'mi, I'é slu, qua i sol vniu a cotai a I'institut de dialectologie pouo Ié couo de
vaudoutin d’Andrea. No no sin bouéta a prdéji dssabye, tchacon da son paté et no
non sin bin compret, ana tchousa éba-yissabye ! No voliain encouo no avi dé courriél
tan que I'satchet dé novalé n’sara ra vousi ! Atrama, i io-yo sova la d’'mindge matin
I’émission Intré-no de Radio Frebouo a voueu uré et d’'mi (89.4 MHz FM) et encouo
bin d’autré tchousé qu’s’'trovan su la téla.

| iespéro avé pol r'pondre a voutra curiosita et vo balyo mé méliu méssédge et mé
bouné salutations, a r'vé-vo.

